
zuretzako baliagarria izatea, hau da, besteen 
lana
zuretzako ere banako bidea egiteko baliagarria 
izatea oso garrantzitsua da.

(...)

D: Bai, eta azkenean denok toki berean proiek-
tatzen dugu; azkenean, kanpoko eremu
horiek guztiak toki berera iristen dira eta hor 
parteka daitezke.

B: Besteak egiten ikusteak ere egitera bultzatzen 
zaitu. Azkenean keinuen jarraipen bat
bezala da dena, bata bestearen atzetik, bata 
bestearen atzetik… motibazio bat…

D: Bai, egitea ikusteagatik eta ikusteagatik gau-
zak egin nahi izatea.

A: Batzuetan toki batzuetatik badirudi sorkunt-
zaren gaia norbere burutik baino ezin dela
igaro, partikularretik eta propiotik, eta hein ba-
tean hori hala dela uste dudan arren, iruditzen
zait horrelako prozesuak baterakoan ekoizten 
direnean lan-prozesua ikasteko laborategi
moduko bat bihurtzen dela, non kontua ez den 
horrenbeste nirea nola adierazi, baizik eta
denontzat funtzionatzen duenaren aitormenean 
gehiago oinarritzen den jakintza, ekintza
partikularren bidez izan arren. (…) Taldean lan 
egiten denean, uste dut askotan zerbaitetan
arreta jartzea dela kontua, beharbada ezusteko 
zerbait gerta dadin, identifikazioaren,
aitormenaren jakintza bat edo.

C: Intersubjektibitate moduko bat da, ezta?

A: Litekeena da intersubjektibitate kontua izatea, 
bai. (…) hau da, nola artikulatzen duzun
zeure nahia oraindik ez dakizun zerbaitekin, eta 
ez jakite horren zati bat testuinguru bati
aurre egitea izan daiteke.

D: (…) Ideia oso abstraktu batekin iristen zara, 
inolako zehaztasun motarik gabe, zirriborro
bat besterik ez, “X interesatzen zait eta Y-ri eta 
Z-ri lotuta dago…” eta dagokion tokian
zaudenean funtzionatzen du horrek guztiak. (...)

B: Beste gauza bat ere ikusten dut: zu zure nahie-
kin iristen zara, denok baitugu hautu bat
atzean, baina gero nahi horien potentziala ikus-

4:2:1

4 pertsona
2 keinu
Hitzarmen bat

3.aren hormen artean denbora geratu egin da. 
Baina ordulariari begiratzen badiozu, lau ordu
igaro dira eta zuk ez duzu zirkinik ere egin. Den-
bora eta pertzepzioa desberdinak dira.
Atmosfera horren mende zaude.

Bilbon, 2022ko azaroaren 28an

A: Proposatu zen lehenengo keinuetako batek ez 
zuen zerikusirik aurrekontuei estu lotutako
alderdi batekin, haragoko keinua baitzen; kate-
goriak urtzea zen asmoa, kategoriek jokabide-
sistema jakin batean kokatzen baitzaituzte (…). 
Proposameneko baldintzak aldatu egin
behar zirela iruditzen zitzaidan (…) Keinu horrek 
hankaz gora jartzen bazuen eremuak
programak planteatutako kategorien egitura, 
beste pertsonei aurrez egotzitako kategoriak
ere nahitaez gorabeheratuko zituela uste nuen, 
eta horrek nigan jokabide-sistema
desberdina ahalbidetzeaz gain, honen parte 
ginen pertsona guztiengan sistema desberdinak
ahalbidetuko zituen beharbada, batez ere bate-
rako edo ez hain baterako zeregina
berenganatu eta garatzen duten pertsonen arte-
ko funtzionamendua ahalbidetzen saiatzeko.
(…) gustura nago horrela izan delako, azkenean 
baterako prozesu horizontalago batean
sartuta ikusi baitut neure burua, non beha-
rrezkoa izan den gauza batzuk egiteko modua
asmatzea, programan aurretik zehaztuta zeuden 
beste batzuk geure egitea eta
gorabeheratzea.

D: Niri interesgarria iruditzen zait prozesu honen 
guztiaren abiapuntuan nahi propio
indibidual txikiak egotea hasiera batean, erabat 
nahasi ez arren guztien artean mutatu diren
nahiak dira, batera jarri eta denen artean landu 
baitira, (...) bakoitzak nahi genuenarekin egin
dugu lan, baina nahi horrek gorabeherak izan 
ditu taldean lan egin dugulako.

C: (…) banakoak kolektiboa eraikitzeaz gain, ko-
lektibotik ere landu dira banako gauzak eta
hori ere egokia da, hau da, besteen lana zuret-
zako baliagarria izatea, hau da, besteen lana

ten duzu edo badira inoiz gauzatu ezin diren
batzuk ere, hori ez baita beren tokia edo espa-
zioa. Orduan, badira bazenituenik ere ez
zenekien nahiak eta gauzatu egiten dira eta esa-
ten duzu, “ene, zeharo gustura nago” eta
beste batzuk hor daude etorkizuneko aukereta-
rako. Baina bazenituela ez zenekien horiek,
bat-batean gauzatzen diren horiek eta haiekin 
gustura geratzen zaren horiek, eta D-k esaten
duen bezala X batetik Y batera edo Z batera 
zoazenak... atsedena da.

(...)

B: Nahiak bata bestearen atzetik lortzea eta ez 
soilik zureak, baizik eta besteen nahiak ere
gauzatzen direla ikustea. (…) Lauron arteko atze-
raelikadura harrigarria da, zure nahian
inplikatzeaz gain, besteren edo zuen nahietan 
ere inplikatzen baitzara.

A: Bestearengan nahia sortzea.

D: Bai, bestearengan nahia sortzea oso interes-
garria da hemen: bestearen lanagatik
pindarrak sortzen dira...

A: Uste dut testuinguruaren gaia dela zerbait 
aktibatzen duen lehergarri moduko hori
bilatzea edo aurkitzea; baina, nik, adibidez, 
prozesu osoan pentsatzen dut, zein izan den
bertan bizi diren pertsonekin edo eragileekin 
zuzenean izandako inplikazioa, eta uste dut
horrek hedapen sinboliko handiagoa ematen 
diola lanari edo zereginari, nahiz eta, ziurrenik,
erantzuna oharkabekoa izan han bizi diren eta 
neurri batean inplikatuta sentitzen diren
pertsonentzat -bai baitakite beraientzat esangu-
ratsua den elementu batekin egingo duzula
lan-; izan ere, artearen erantzuna, nire ustez, 
beti dago gure kalkuluetatik kanpo. Ezin duzu
kalkulatu egingo duzunaren ondorioa zein izan-
go den; baina positiboa dela ikusten dut; izan
ere, garrantzitsuak diren zenbait gauza gertatu 
ahal izateko mota bateko edo besteko lotura
egin dugun pertsona horientzat espero ez zuten 
zerbaiten aurrean egotea positiboa dela
iruditzen zait, pertsona horiek beren eguneroko-
tasuna modu harritu eta ez jarraituan
esperimentatzeko modua baita, eta uste dut 
artea hori ere badela hein handi batean. Beraz,
uste dut arteak kulturaren pertzetik hartzen 
duela, dena hartzen den horretatik, baina bere

erara egiten du eta artistak ezin ditu ondorioak 
kalkulatu, baina hala ere, jendea hor sartuta
egote hutsa positiboa dela esango nuke.

D: Testuinguru oso eskuzabalean jardun dugu 
lanean, eta gerta ez zitezkeen gauza asko
gertatzea ahalbidetu du.

B. (...) testuinguru horretan lotzea lortzeko ari-
keta bat egin dugu guk (…)

A. Eta gero lan-laborategi moduko hori zegoen, 
Balmaseda, eta Horkasitas jauregia ere bai,
kalera hedatutako jauregia. Erakusketako bisitari 
batzuen esanetan espazioaren konfigurazio oso 
homogeneo moduko bat zegoen, oso organikoa; 
beste batzuen esanetan, ongi sentitu ziren han, 
beste batzuek zioten espazioa bera guk eraiki 
genuela zirudiela… Eta hori han in situ lan egi-
tearen kontua da.

B. Nire ustez, hor egoteak espazio oso berezi 
hori zaintzera eramaten zaitu. (…) espazio
horretan X egunez bizi izanez gero, espazio hori 
askoz ere modu pertsonalagoan bizi duzu,
ferekatu egiten duzu; eta ez iritsi eta kito!

D. Hasieran hitz egin genuen horretaz eta… estu-
dio bat balitz bezala planteatu genuen; eta,
bai, nik uste dut aldi batean estudioa izan zela.

C. (...) badu bere ahultasuna. Izan ere, zerbaiten 
barruan hain sartuta zaudenean… bat-
batean zerbait irekitzea edo erakustea…

(...)

A. (...) bagenekien lan-hipotesia hori izango zela. 
Eta hasieratik galdetu genion geure
buruari zer eta nola erakutsi alde ahul hori. Den-
boraz kanpo bada ere, gauzak landu egin
dira. Zuk lanean ari zarenean ez duzu pentsatzen 
amaitu egingo duzula eta gero, bat-
batean, une jakin batean zabaldu egingo duzula. 
(…) Horrek handiarazten du ahultasuna;
benetako artista orok jendaurrean ikusgai jart-
zen denean, nire ustez, modu batera edo
bestera erakusten duen ahultasuna. Eta uste dut 
jendeak espazioa esperimentatzen
duenean hala sentitzen dela; izan ere, aparteko 
ahultasun hori ikusten du, azken batean
denona den ahultasuna, eta maila berean kokat-
zen da… Artistak ez du inoren gainetik jarri

nahi izan (…) bere lanarekin, baizik eta denont-
zat zabaldu da.

(...)

B. Arreta handia zegoen, lasaitasun handia…

D. Jendeak ahapeka hitz egiten zuen, gertatzen 
ari zenaren gainetik ez jartzeko (...)

(...)

C. Zabaldu zen unean lasaitasuna nagusitu zen 
(…)

(...)

C. Ados, bai. Izan liteke. Eta hori ederra da, bai-
na beldurgarria ere izan daiteke prozesu
batean. Ni, une jakin batzuetan, gaizki sentitu 
nintzen, ez nekien zer zetorren, eta hemen ari
naiz lanean; baina horrek esan nahi du egiten ari 
naizenak ezin duela lardaskeria izan. Inork
ez dit ezer ziurtatzen. Hau da, nik ez dut lehe-
nengo aldian dena beti ondo egiteko
gaitasunik, ezta hurrik eman ere. Eta… garrant-
zitsua iruditzen zait gauza lausoez hitz
egitea… baina horiek ere badituzte… dena jart-
zen duzu jokoan uneak… Garrantzitsua
iruditzen zait prozesuaren alde gatazkatsu horre-
taz hitz egitea, zeinetan porrota oso hurbil
ikusten duzun eta “kaka zaharra!” diozun. Beno, 
azkenean ez da gertatu, baina gerta
zitekeen.

A. Niretzat osoa garrantzitsua zen. Aurkezpena 
prestatzen ari ginenean ere zuk esaten
zenidan aurretiko bileretan esandakoaz gogorat-
zeko; izan ere, aldarteaz hitz egiten
genuenean… porrot egiteko arriskuaz orain esa-
ten ari zaren guztia, material bat erabiltzeaz,
erabiltzen ari zaren materiala oinarrian zalantza 
eta beldurra dela… artista guztiak ez daude
planteatu ziren lan-baldintzak onartzeko prest. 
Eta aurretiko bilerak garrantzitsuak izan ziren
oso. Bilera horietan ezarri ziren zereginaren an-
tolamenduaren oinarriak, arrisku subjektibo
gisa, zeinetan uste dudan artea eraikuntza sub-
jektibo gisa ulertzen badugu, ez dakit
proportzionalki, baina zenbat eta arrisku handia-
goa hartu… nik bai, nik horrela bizi izan dut
apur bat. Zenbat eta gehiago arriskatu, orduan 
eta porrot egiteko aukera gehiago dituzu.

Baina, aldi berean, uste dut erantzun subjekti-
boa handiagoa dela.

(...)

A. (...) Ez da erakusketaz bestelako irudirik lortu 
eta gero berreraiki nahi izan. Baizik eta
atera dena atera da. Azkenean, bestela, tranpa 
baita. Tranpa batetik irteten zara, edo
ezagunagoa den irudi batetik irten nahi duzu, 
zerbaiten irudi konbentzionaletik, eta beste
irudi baten tranpan kateatzen zara… Eta ez du ez 
hankarik, ez bururik.

A. (...) bazegoen audioa eta bideoa pieza bera 
zirela uste zuenik.

(...)

B. Ez dut ondo gogoratzen nola azaltzen nuen, 
baina nik honen antzeko zerbait esan nuen:
pertsonak beste pieza bat balira bezala sentitzen 
ziren espazioan eta ikusle izatetik aktore
izatera pasatzen ziren, pieza, objektu… izatera. 
Beldurra ematen zuen, eta horrexegatik
igarotzen ziren ahalik eta azkarren edo ez ziren 
hurbildu ere egiten, ikusgai egotea ahul
sentitzea baita; uste dut puntu inkontziente bat 
zegoela, ez? Agian jende guztia ez zen
horretaz konturatu, baina ez dakit… jarrera isla-
tu egiten zen ekintza eta mugimenduetan.
Espazioan ez zegoen noranzko jakin bat, aretoa 
biribila baita. Beste erakusketa batzuetan,
agian, hemendik sartzen bazara, lehenik hau 
ikusten duzu, lehenik zer ikusiko duzun
pentsatzen duzu eta zer aurkituko duzun. Gure 
kasuan, ordea, ez zen hala; baina hala ez
zenez, bazirudien eredu bat zegoela, esparru eta 
adin desberdinetako pertsona askok
errepikatzen zutena, eta guztiek zuten portaera 
bera espazioan; nik uste dut, hain zuzen
ere, espazioa jorratu genuen moduagatik zela. 
Batez ere argiagatik eta soinuagatik,
bideoagatik…

(...)

D: Horixe zen, hain zuzen ere, interesgarria: es-
pazioak harremanetan jartzeko zenbait modu
zituela. Agian bat indartsuagoa, bestea baino 
bortitzagoa…

C. (...) joaten naizen bakoitzean zerbait desber-

dina ikusten dut. Adibidez, atzo ikusi nuen
espazioak ere gauzak itzultzen dituela. (...)

B. Orain pentsatzen dut leku berean egin gene-
zakeela lan, baina, une honetan, atsedena
behar dut, apur bat urrundu, distantzia hartu eta 
zer gertatu den aztertu, ezta?, elkarrizketa
honekin bezalaxe. Urrundu, zer gertatu den az-
tertu eta gero “ados, horretara itzuliko naiz”
esan; baina urrundu egin beharko nuke berriz it-
zuli ahal izateko.

A. (...) Hori prozesuan etenaldia egitea da, nola-
bait; izan ere, helburu bat jorratzen aritu zara
eta uste duzu, nola edo hala, amaitu duzula edo 
ez, baina ez hori ez da oztopo aurrerago
jarrai dezazun. Etapa bat-edo amaitu da, egia da, 
baina agian ez da amaitu etorkizuneko
lanerako ezinezko aukera gisa amaitu delako, bai-
zik eta garai horretarako geure buruari
ezarritako helburua amaitu delako. (...)

C. Beno, oraindik ez… Testua amaitzen ez dugun 
arte. (...)

B. (...) Ez zenuke atsedenalditxo bat behar? Kont-
zientzia eta perspektiba hartu?

A. (...) agian batzuetan zabalik dagoen prozesu 
hori ez da soilik… ez da soilik lekuarekin
egin duzun lana, baizik eta hori egiten aritu garen 
pertsonen artean gertatu dena; eta,
horrek, bai, horrek izan dezake etorkizunean 
proiekziorik, baina ez du zertan leku berean
izan edo baldintza berberetan izan… Nire ustez 
garrantzitsua da aztertzea zer alderdik
eragin duten lanarekin gustura egotea eta ea edi-
zio gehiago izan ditzakeen, ezta? Emateko
beste modu batzuk.

(...)

B. Orain beste leku berri batera joango nintzate-
ke, horixe da nire nahia, baina leku honetan
lortu dugun “egiteko” modu berberarekin.

(...)

Hala, jolasaren alde bat itxi da, nahiz eta jolas-
ten jarraitu. Lehenengo kapitulua itxi da, nahiz
eta bigarrena abian den.

4:2:1 Balmasedako Horkasitas Jauregian egin-
dako erakusketa (2022/11/04-2022/11/27)

